Տ Ե Ղ Ե Կ Ա Ն Ք – Ա Մ Փ Ո Փ Ա Թ Ե Ր Թ
<<Սևանա լճից ոռոգման նպատակով ջրի բացթողման, հաշվառման և Սևան-Հրազդան համակարգի հիդրոտեխնիկական կառույցներով բաշխման պայմանները հաստատելու մասին>>  ՀՀ կառավարության որոշման նախագծի վերաբերյալ

ներկայացված առաջարկությունների և դիտողությունների մասին
	հ/հ
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1.
	ՀՀ արդարադատության նախարարություն  11.11.15թ. 
N 02/14/13878-15
	1. Որոշման նախագծի (այսուհետ՝ նախագիծ) և նախագծով հաստատվող հավելվածի (այսուհետ` հավելված) համաձայն` նախատեսվում է կառավարության որոշմամբ սահմանել պայմաններ, որոնք պարտադիր են իրավաբանական անձանց համար: Այսպես, այդ պարտադիր պայմանները վերաբերում են «Միջազգային էներգետիկ կորպորացիա», «Սևան-Հրազդանյան-ջրառ», «Էլեկտրաէներգետիկական համակարգերի օպերատոր» փակ բաժնետիրական ընկերություններին և «Հիդրոօդերևութաբանության և մոնիտորինգի պետական ծառայություն» պետական ոչ առևտրային կազմակերպությանը: Նախագծով նախատեսվող վերոգրյալ կարգավորումները հակասում են Հայաստանի Հանրապետության Նախագահի 2007 թվականի հուլիսի 18-ի ՆՀ-174-Ն  հրամանագրով սահմանված պահանջներին, համաձայն որոնց` Հայաստանի Հանրապետության կառավարությունը պարտադիր կատարման համար որոշումներ կարող է ընդունել միայն նրան ենթակա պետական կառավարման այլ մարմինների համար: Հարկ է նշել նաև, որ Հայաստանի Հանրապետության քաղաքացիական օրենսգրքի 51-րդ հոդվածի համաձայն` վերջիններս տարբեր կազմակերպաիրավական ձևեր ունեցող  իրավաբանական անձինք են և հանդիսանում են քաղաքացիական իրավահարաբերությունների ինքնուրույն  սուբյեկտներ: Որպես քաղաքացիական իրավահարաբերությունների ինքնուրույն սուբյեկտներ` ՀՀ քաղաքացիական օրենսգրքի 50-րդ հոդվածի համաձայն` վերջիններս քաղաքացիական շրջանառությունում հանդես են գալիս իրենց անունից և ինքնուրույն ձեռք են բերում իրավունքներ և պարտականություններ: Այս առումով, գտնում ենք, որ նախատեսվող կարգավորումները հակասում են նաև քաղաքացիական օրենսգրքի կարգավորումներին: Ելնելով վերոգրյալից` գտնում ենք, որ նախագծի 2-րդ կետն անհրաժեշտ է լրամշակել հաշվի առնելով` Հայաստանի Հանրապետության Նախագահի վերոգրյալ հրամանագրի պահանջները, համաձայն որոնց` ՀՀ կառավարությունն իր որոշմամբ պետք է առաջարկի համապատասխան իրավաբանական անձանց գործադիր տնօրեններին կատարելու նախագծով նախատեսված միջոցառումները, իսկ նույն կետում նշված հանձնարարականները պետք է վերաբերեն ՀՀ էներգետիկայի և բնական պաշարների նախարարին և ՀՀ գյուղատնտեսության  նախարարության ջրայն տնտեսության պետական կոմիտեի նախագահին:


	Ընդունվել է:
	Որոշման նախագիծը լրամշակվել է:

	
	
	2. Միաժամանակ, հարկ ենք համարում նշել, որ նախագծում առկա են լրամշակման, խմբագրման և հստակեցման կարիք ունեցող դրույթներ: Այսպես, 

1) նախագծի 2-րդ կետի 2-րդ ենթակետի համաձայն` նախատեսվում է դերիվացիոն ջրանցքների և դրանցից սնվող ոռոգման ջրանցքների գլխամասերում կառուցել ջրաչափական դիտակետեր և դրանք կահավորել ժամանակակից կատարելագործված ջրաչափական սարքավորումներով, ներդնելով կենտրոնացված ավտոմատ կառավարման և տվյալների հեռահաղորդակցման համակարգ: Սակայն, նախատեսվող կարգավորումից պարզ չէ, թե ինչ ժամկետում պետք է իրականացվեն նշված աշխատանքները և որն է հանդիսանալու դրանց իրականացման ֆինանսավորման աղբյուրը: Այս առումով, նախատեսվող կարգավորումն ունի լրամշակման կարիք,
	Ընդունվել է:
	Որոշման նախագիծը լրամշակվել է:

	
	
	2) հավելվածի 3-րդ կետի համաձայն` ՀՀ կառավարության որոշմամբ սահմանված չափաբաժինների շրջանակներում ոռոգման նպատակով Սևանա լճից ջուրը բաց է թողնվում ՀՀ գյուղատնտեսության նախարարության ջրային տնտեսության պետական կոմիտեի նախագահի կամ վերջինիս լիազորությամբ «Սևան-Հրազդանյան-ջրառ» ՓԲԸ-ի կողմից ներկայացված հայտերով:   Նախատեսվող կարգավորումից հասկանալի չէ, թե որ մարմին են ներկայացվում նշված հայտերը: Այս առումով, նախատեսվող կարգավորումն անհրաժեշտ է հստակեցնել: Նույն կետում հստակեցման կարիք ունի նաև «վերջինիս լիազորությամբ» արտահայտությունը:
	Ընդունվել է:
	Որոշման նախագիծը լրամշակվել է:

	
	
	3) «Իրավական ակտերի մասին» Հայաստանի Հանրապետության օրենքի 45-րդ հոդվածի 3-րդ մասի համաձայն` նորմատիվ իրավական ակտերում չպետք է կիրառվեն նորմեր, որոնց չկատարման համար իրավական հետևանքներ նախատեսված չեն: Այս առումով, նախագծում առկա են մի շարք կարգավորումներ, որոնք ունեն խմբագրման կարիք, այսպես` հավելվածի 8-րդ կետի 5-րդ ենթակետի համաձայն` «ՄԷԿ» ՓԲԸ-ն բացահայտում է ապօրինի ջրառների կետերը և միջոցներ է ձեռնարկում դրանց վերացման ուղղությամբ, իսկ 6-րդ ենթակետի համաձայն` «Սևան-Հրազդանյան-ջրառ» ՓԲԸ-ն միջոցներ կձեռնարկի ջրի փաստացի կորուստները սահմանված չափաքանակի հասցնելու համար:  Նախատեսվող կարգավորումից պարզ չէ, թե ինչ իրավական հետևանքներ կառաջանան նշված պահանջները չկատարելու դեպքում: Միաժամանակ, հստակեցման կարիք ունի «միջոցառումնր» հասկացությունը, քանի որ ներկայացված կարգավորումից անհասկանալի է, թե կոնկրետ ինչ միջոցառումների մասին է խոսքը,
	Ընդունվել է:
	Որոշման նախագիծը լրամշակվել է:

	
	
	4) հավելվածի 3-րդ, 4-րդ, 7-րդ կետերի համաձայն` որոշակի գործողություններ իրականացվում են հայտերի հիման վրա, սակայն, նախագծով որևէ հայտի ձև ներկայացված չէ,
	Չի ընդունվել: 


	Հայտը գրվում է ազատ ոճով` կախված հայտի ձևից, ջրի ծավալից, բաշխման ռեժիմից և ուղղությունից:

	
	
	5) հավելվածի 6-րդ կետի 1-ին ենթակետից անհրաժեշտ է հանել «աշխատակազմի ջրային ռեսուրսների կառավարման գործակալության (այսուհետ` գործակալություն)» բառերը, քանի որ կառավարության հանձնարարականները պետք է վերաբերեն միայն նախարարությանը, այլ ոչ թե նրա առանձնացված ստորաբաժանմանը:
	Ընդունվել է:
	Որոշման նախագիծը լրամշակվել է:

	
	
	3. Օրենսդրական տեխնիկայի կանոնները մասամբ պահպանված չեն: Այսպես, 

1) հավելվածի 2-րդ կետում ՀՀ կառավարության որոշումներին կատարված հղումներն անհրաժեշտ է համապատասխանեցնել «Իրավական ակտերի մասին» Հայաստանի Հանրապետության օրենքի 43-րդ մասի կարգավորումներին, մասնավորոպես, անհրաժեշտ է նշել ՀՀ կառավարության որոշումների կրճատ անվանումները,
	Ընդունվել է:
	Որոշման նախագիծը լրամշակվել է:

	
	
	2) հավելվածի 7-րդ կետի 7-րդ ենթակետում «դոտացիոն դյուկ», 9-րդ կետի 3-րդ ենթակետի բ. պարբերությունում «սահքեթափ» հասկացություններն, անհրաժեշտ է հստակեցնել` նկատի ունենալով «Իրավական ակտերի մասին» Հայաստանի Հանրապետության օրենքի 42-րդ հոդվածի կարգավորումները:
	Չի ընդունվել: 


	«դոտացիոն դյուկեր»-ը տեխնիկական տերմին է, որը մասնագիտական առումով հասկանալի է պայմանագրի կողմերի համար:

	
	
	4.Նախագիծն անհրաժեշտ է համապատասխանեցնել սույն եզրակացության 1-ին, 2-րդ և 3-րդ կետերին:
	Ընդունվել է:
	Որոշման նախագիծը լրամշակվել է:

	2.
	ՀՀ տարածքային կառավարման և արտակարգ իրավիճակների նախարարություն 22.09.15թ. 

N 1/32.1/13605-15
	1. Նախագծի հավելվածի 6-րդ կետի 1-ին ենթակետում ««Սևան-Հրազդանյան-ջրառ>> ՓԲԸ-ի» բառերից առաջ ավելացնել «Հայաստանի Հանրապետության տարածքային կառավարման և արտակարգ իրավիճակների նախարարության,» բառերը:
	Ընդունվել է:
	Որոշման նախագիծը լրամշակվել է:

	
	
	    2․    Նախագծի 6-րդ կետի 3-րդ ենթակետը շարադրել հետևյալ խմբագրությամբ.

«Սևանա լճից ոռոգման նպատակով բաց թողնված ջրի քանակը որոշվում է «Հայպետհիդրոմետ» ՊՈԱԿ-ի Գեղամավան ջրաչափական դիտակետում՝ ըստ հաստատված՝ մակարդակ-ելք կորի աստիճանավորման աղյուսակի։ Բերուկալցման, մամռակալման կամ այլ տարբեր խնդիրներով պայմանավորված աստիճանավորման աղյուսակից    թույլատրելի    շեղման  (5%)   գերազանցման    դեպքում,   դիտակետում իրականցվում է համատեղ՝ ստուգիչ ջրաչափություն «Հայպետհիդրոմետ» ՊՈԱԿ-ի, ՀՀ   բնապահպանության    նախարարության   ՋՌԿԳ-ի,   «Սևան-Հրազդանյան-ջրառ» ՓԲԸ-ի և «ՄԷԿ» ՓԲԸ-ի լիազոր ներկայացուցիչների մասնակցությամբ։ Վերոհիշյալ կազմակերպություններն անհրաժեշտության դեպքում իրավունք ունեն պահանջելու իրականացնել լրացուցիչ հսկիչ ջրաչափական աշխատանքներ»:
	Ընդունվել է:
	Որոշման նախագիծը լրամշակվել է:

	
	
	3. Նախագծի 8-րդ կետի 4-րդ ենթակետում «․․․հասցնելու» բառից հետո ավելացնել «,ինչպես նաև Հրազդան ՀԷԿ-ի ուղղաթեք ջրանցքը բերուկալցումից և մամռակալումից մաքրելու» բառակապակցությունը։
	Ընդունվել է:
	Որոշման նախագիծը լրամշակվել է:

	3.
	ՀՀ էներգետիկայի և բնական պաշարների նախարարություն
17.09.15թ.                           N 01/19.1/4973-15
	1. Որոշման նախագիծը առաջարկում ենք շարադրել նոր խմբագրությամբ 

Սևանա լճից բաց թողնված ջրի առավել արդյունավետ օգտագործման, «Միջազգային Էներգետիկ կորպորացիա» փակ բաժնետիրական ընկերության հիդրոտեխնիկական կառույցների շահագործման արդյունավետության բարձրացման  նպատակով՝ Հայաստանի Հանրապետության կառավարությունը  ո ր ո շ ու մ  է.

1. Հաստատել Սևանա լճից ոռոգման նպատակով ջրի բացթողման, հաշվառման և «Միջազգային Էներգետիկ կորպորացիա» փակ բաժնետիրական ընկերության  հիդրոտեխնիկական կառույցներով  տեղափոխման պայմանները՝ համաձայն հավելվածի:
2.  Հայաստանի Հանրապետության գյուղատնտեսության նախարարության ջրային տնտեսության պետական կոմիտեին, «Միջազգային Էներգետիկ կորպորացիա» փակ բաժնետիրական ընկերությանը, «ԷլեկտրաԷներգետիկական համակարգի օպերատոր» փակ բաժնետիրական ընկերությանը` Սևանա լճից ոռոգման նպատակով ջրի բացթողման, հաշվառման և «Միջազգային Էներգետիկ կորպորացիա» փակ բաժնետիրական ընկերության  հիդրոտեխնիկական կառույցներով տեղափոխման գործառույթներն իրականացնել սույն որոշմամբ հաստատված պայմաններին համաձայն:
	Ընդունվել է մասամբ:
	ՀՀ կառավարության <<Ոռոգման նպատակով 2015 թվականին Սևանա լճից ջրառի մասին>> որոշման պահանջների համաձայն Սևանա լճից ջրի բացթողումները թույլատրվում է  իրականացնել  ոռոգման նպատակով, որպես առաջնային և գերակա, իսկ էլեկտրաէներգիայի արտադրումը ֆունկցիա է նրանից: Առաջարկության ընդունումը կհանգեցնի համակարգի առավել շատ էլեկտրաէներգիա ստանալու ռեժիմով շահագործման, ինչը կբերի (ինչպես ցույց է տալիս նախորդ տարիների փորձը) ոռոգման անկայուն ջրամատակարարման , ռեժիմի խախտման, ջրակորուստների մեծացման, ոռոգման համակարգի ոչ կայուն և անարդյունավետ կառավարման

	
	
	
	Ընդունվել է:
	Որոշման նախագիծը լրամշակվել է:

	
	
	2. Որոշման նախագծով հաստատվող «Պայմաններում»  առաջարկում ենք.

1) 5-րդ կետում «ԷլեկտրաԷներգետիկ համակարգերի օպերատոր» բառակապակցությունը փոխարինել «ԷլեկտրաԷներգետիկական համակարգի օպերատոր» բառակապակցությամբ:
	Ընդունվել է:
	Որոշման նախագիծը լրամշակվել է:

	
	
	2) «բաշխում» բառը փոխարինել «տեղափոխում» բառով, քանի որ «ՄԷԿ» ՓԲԸ-ի հիդրոկառույցներով իրականացվում Է ոռոգման ջրի տեղափոխումը, իսկ բաշխումը իրականացվում Է ոռոգման համակարգում:
	Չի ընդունվել: 


	Համակարգում կատարվում է ոչ միայն ջրի տեղափոխում, այլ նաև բաշխում:

	
	
	3)  «Սևան-Հրազդան դերիվացիոն համակարգ» բառերը փոխարինել «ՄԷԿ»  ՓԲԸ» բառերով: 
	Չի ընդունվել: 
	Տվյալ դեպքում խոսքը վերաբերում է համակարգին, ալյ ոչ  թե ընկերությանը:

	
	
	4)  7-րդ կետի 1-ին ենթակետում «3 օր» -ը փոխարինել «7 աշխատանքային օր» բառակապակցությամբ:
	Ընդունվել է:
	Որոշման նախագիծը լրամշակվել է:

	
	
	5)  7-րդ կետի 2-րդ ենթակետի «24»-ը փոխարինել «48»-ով:
	Չի ընդունվել: 


	Օպերատիվ կառավարման իրականացման տեսանկյունից 48 ժամյա ժամանակահատվածն անընդունելի է, քանի որ այդ ընթացքում հնարավոր է կիրառվելիք գործողությունը կորցնի իր ակտուալությունը:

	
	
	6) 7-րդ կետի 7-րդ ենթակետի «վահան» բառը փոխարինել «պատնեշ» բառով:
	Ընդունվել է:
	Որոշման նախագիծը լրամշակվել է:

	
	
	7)  8-րդ կետի 1-ին ենթակետը շարադրել հետևյալ խմբագրությամբ.

 «ապահովում Է իր հիդրոտեխնիկական կառույցներից սույն պայմանների 7-րդ կետի 4-րդ ենթակետում նշված կետերից ջրառը համաձայն հայտերի` «ԷԷՀՕ» ՓԲԸ-ի կարգավարի հրահանգով:
	Չի ընդունվել: 


	Համակարգում ջրի բաշխումը պետք է իրականացվի «Սևան-Հրազդանյան-ջրառ» ՓԲԸ-ի հայտերին համապատասխան` ելնելով ոռոգման նպատակով Սևանա լճից բաց թողնված ջրի նպատակային օգտագործման գերակայունությունից:

	
	
	8)  8-րդ կետի 2-րդ ենթակետում հանել «կատարվող» բառը:

	Չի ընդունվել: 
	Հակառակ դեպքում այն կրում է ընդհանրական բնույթ:

	
	
	9)  9-րդ կետը շարադրել հետևյալ խմբագրությամբ.
«9. «ԷԷՀՕ» ՓԲԸ-ն`

1) Սևանա լճից ջրի բացթողումն իրականացնում Է հիմք ընդունելով ջրային ռեսուրսների արդյունավետ օգտագործման պայմանը` օրական կտրվածքով նույն քանակի ջրով ավելի շատ ԷլեկտրաԷներգիա արտադրելը:

2) Արգել ՀԷԿ-ում`

ա) Ախպարայի ջրամբարի մակարդակը 1692,00 մ նիշի դեպքում և երբ մակարդակը շարունակում Է իջնել, տղմակալումից խուսափելու համար, տեղեկացնում Է «Սևան-Հրազդանյան ջրառ» ՓԲԸ-ին, որպեսզի վերջինս միջոցներ ձեռնարկի Ախպարայի ջրամբար մտնող ջրի քանակն ավելացնելու կամ հայտով նախատեսված ջրառը պակասեցնելու ուղղությամբ: Միաժամանակ հրահանգ Է տալիս Ախպարայի ջրամբարից ջրի ծախսը դարձնել Ախպարայի ջրամբար մուտք գործող ջրի քանակից ոչ ավել (Մարմարիկ գետ + Սևան լճից ջրի ելք – Հրազդան ՀԷԿ-ի դերիվացիայից ոռոգում):

բ) ՕԿԱ-ի  մակարդակը 480 սմ (ճնշումային խցի նշաձողով) նիշի դեպքում, երբ մակարդակը շարունակում Է իջնել, Արգել ՀԷԿ-ի բեռը կարգավորում Է ՕԿԱ մտնող ջրի քանակին համապատասխան:

3) Արզնի ՀԷԿ-ում   Արգելի ջրամբարի մակարդակը 1364,0 մ նիշի դեպքում, երբ մակարդակը շարունակում Է իջնել, հրահանգ Է տալիս Արզնի ՀԷԿ-ին գործելու համաձայն տեղական հրահանգի:

4) Քանաքեռ ՀԷԿ-ում ՕԿԱ-ի մակարդակը 1224,19 մ (ըստ նշաձողի` - 1,5 մ) նիշի դեպքում, երբ մակարդակը շարունակում Է իջնել, Քանաքեռ ՀԷԿ-ի բեռը կարգավորում Է ՕԿԱ մտնող ջրի քանակին համապատասխան:

5) Երևան ՀԷԿ-1-ում ջրամբարի մակարդակը 1051,50 մ նիշի դեպքում, երբ մակարդակը շարունակում Է իջնել, Երևան ՀԷԿ-1-ի բեռը կարգավորում Է ջրամբար մտնող ջրի քանակին համապատասխան: Ջրի հոսքը ՀԷԿ-ի հիդրոագրեգատների պարապ ընթացքի ծախսից (3,6 մ3/վրկ.) փոքր լինելու դեպքում ջրառը կազմակերպում Է գետի հունով:»:
	Չի ընդունվել: 


	ՀՀ կառավարության <<Ոռոգման նպատակով 2015 թվականին Սևանա լճից ջրառի մասին>> որոշման պահանջների համաձայն Սևանա լճից ջրի բացթողումները թույլատրվում է  իրականացնել  ոռոգման նպատակով, որպես առաջնային և գերակա, իսկ էլեկտրաէներգիայի արտադրումը ֆունկցիա է նրանից: Առաջարկության ընդունումը կհանգեցնի համակարգի առավել շատ էլեկտրաէներգիա ստանալու ռեժիմով շահագործման, ինչը կբերի (ինչպես ցույց է տալիս նախորդ տարիների փորձը) ոռոգման անկայուն ջրամատակարարման , ռեժիմի խախտման, ջրակորուստների մեծացման, ոռոգման համակարգի ոչ կայուն և անարդյունավետ կառավարման:

	4.
	ՀՀ բնապահպանության նախարարություն

22.09.15թ.                           N 1/23/12051-15
	1. Նախագծի 2-րդ կետի <<նախարարությանը>> բառից հետո ավելացնել <<Միջազգային էներգետիկ կորպորացիա>> փակ բաժնետիրական ընկերությանը, <<Հիդրոօդերևութաբանության և մոնիթորինգի պետական ծառայություն>> պետական ոչ առևտրային կազմակերպությանը>> բառերը, այնուհետև՝ ըստ տեքստի:
	Ընդունվել է:
	Որոշման նախագիծը լրամշակվել է:

	
	
	2. Նախագծով սահմանված հավելվածի  I. Ընդհանուր դրույթներ բաժնի

1) 3-րդ կետի <<հայտերով>> բառից հետո լրացնել <<ու ՀՀ բնապահպանության նախարարության համաձայնությամբ>> բառերը:
	Չի ընդունվել: 


	Սևանա լճից ջրի բաց թողումն իրականացվում է ՀՀ կառավարության համապատասխան որոշումն ընդունելուց հետո և որոշմամբ սահմանված ջրբացթողումների չափաքանակի շրջանակներում, ոռոգման ժամանակահատվածում կարգավորվում է Ջրային տնտեսության պետական կոմիտեի կողմից, իսկ ՀՀ բնապահպանության նախարարությունը պետք է ապահովի վերահսկողություն ՀՀ կառավարության որոշմամբ սահմանված լճից ջրի բաց թողման չափաքնակների պահպանման նկատմամբ:

	
	
	2) 4-րդ կետի <<իրականացվում է>> բառերից հետո լրացնել <<ջրօգտագործման թույլտվությամբ տրված չափաքանակների սահմաններում>> բառերը  և  <<հայտերով>> բառից հետո շարունակել հետևյալ բառակապակցությամբ՝ <<տրված ջրօգտագործման թույլտվության չափաքանակների սահմաններում>>, այնուհետև՝ ըստ տեքստի:
	Չի ընդունվել: 


	Ոռոգման շրջանում, չնայած Սևանա լճից ջրի բացթողումների ժամանակավոր դադարեցմանը, Սևան-Հրազդան համակարգում դեռևս առկա է լինում լճից (ինչպես նաև Մարմարիկի ջրամբարից) բացթողնված ջուր, ինչն էլ կբերի նույն ջրի օգտագործման համար կրկնակի ջրօգտագործման թույլտվության:

	
	
	3) 5-րդ կետում <<հրահանգով>> բառից հետո շարունակել հետևյալ բառակապակցությամբ՝ <<ջրօգտագործման թույլտվությամբ նախատեսված ջրառի կետերից>>:
	Չի ընդունվել: 


	Տես նախորդ կետի մեկնաբանությունը:



	
	
	4) 6-րդ կետի 1-ին ենթակետում ավելացնել հետևյալ պարբերությունը՝ <<Սևանա լճից նախատեսված ծավալների բացթողման ավարտից հետո <<Սևան>> ՀԷԿ-ի ջրընդունիչի փականների կապարակնքման աշխատանքներն իրականացնել նույն հանձնախմբի անդամների մասնակցությամբ>>:
	Ընդունվել է:
	Որոշման նախագիծը լրամշակվել է:

	
	
	5) 7-րդ կետի 6-րդ և 8-րդ ենթակետերում <<վերահսկողություն>> բառը փոխարինել <<հսկողություն>> բառով:
	Չի ընդունվել: 


	Այն կանոնակարգված է ՀՀ կառավարության 26.12.2002թ. <<Ոռոգման ջրի մատակարարման և օգտագործման կանոնները հաստատելու, ոռոգման ջրի մատակարարման պայմանագրի օրինակելի ձևը սահմանելու  և Հայաստանի Հանրապետության կառավարության 2000 թվականի հուլիսի 27-ի  N 418 որոշումն ուժը կորցրած ճանաչելու մասին>> N2121-Ն որոշմամբ: 

	
	
	6) 7-րդ կետը լրացներ 9-րդ ենթակետով հետևյալ բովանդակությամբ՝ <<բացահայտում է ապօրինի ջրառների կետերը և միջոցներ է ձեռնարկւմ դրանց վերացման ուղղությամբ>>:
	Ընդունվել է:
	Հավելվածի 8-րդ կետում ավելացվել է նոր 5-րդ ենթակետ:



	
	
	7) 7-րդ կետում ավելացնել նոր ենթակետ, որով <<Սևան-Հրազդանյան-ջրառ>> ՓԲԸ-ն միջոցներ կձեռնարկի ջրի փաստացի կորուստները սահմանված չափաքանակի հասցնելու համար, ջրակորուստները համաձայնեցնելով ՀՀ բնապահպանության նախարարության հետ:
	Ընդունվել է:
	Հավելվածի 8-րդ կետում ավելացվել է նոր 6-րդ ենթակետ:



	5.
	<<Միջազգային էներգետիկ կորպորացիա>> ՓԲԸ
15.09.15թ.                           N 2/8-157
	1.Պայմանների 2-րդ կետը շարադրել հետևյալ բովանդակությամբ.

<<2.Սույն Պայմաններում ներգրավված.
1) <<Միջազգային էներգետիկ կորպորացիա>> փակ բաժնետիրական ընկերության (այսուհետև <<ՄԷԿ>> ՓԲԸ) հիդրոէլեկտրակայանների ջրամբարների և դերիվացիաների աշխատակարգն իրականացվում է Հայաստանի Հանրապետության 2007 թվականի դեկտեմբերի 27-ի <<Էլեկտրակայանների և ցանցերի շահագործման վերաբերյալ տեխնիկական կանոնակարգը հաստատելու մասին>>, Հայաստանի Հանրապետության կառավարության 2004 թվականի փետրվարի 12-ի <<Հայաստանի Հանրապետության տարածքում գործող ջրամբարների օգտագործման օրինակելի կանոնները հաստատելու մասին>> որոշումների և Հայաստանի Հանրապետության հանրային ծառայությունները կարգավորող հանձնաժողովի (այսուհետ` <<ՀՀ ՀԾԿՀ>>) 2008 թվականի հուլիսի 2-ի թիվ 347-Ն <<Էլեկտրաէներգետիկական համակարգի օպերատորի լիցենզա ունեցող անձի և  Էլեկտրաէներգետիկական համակարգի լիցենզավորված այլ անձանց միջև փոխհարաբերությունների կարգը հաստատելու մասին>> որոշման, ինչպես նաև   <<ՄԷԿ>> ՓԲԸ հիդրոէլեկտրակայանների Սևան-Հրազդան դերիվացիոն համակարգի հիդրոտեխնիկական կառույցներից սնվող (ջրառ իրականացնող) ոռոգման ջրանցքների գլխամասի ջրառի կարգավորման տեխնիկական պայմանների համաձայն: 

2) <<Էլեկտրաէներգետիկ համակարգերի օպերատոր>> ՓԲԸ-ի (այսուհետ` <<ԷԷՀՕ>> ՓԲԸ) և <<ՄԷԿ>> ՓԲԸ-ի փոխհարաբերությունները կարգավորվուն են ՀՀ ՀԾԿՀ 2008 թվականի հուլիսի 2-ի թիվ 347-Ն  <<Էլեկտրաէներգետիկական համակարգի օպերատորի լիցենզիա ունեցող անձի և  Էլեկտրաէներգետիկական համակարգի լիցենզավորված այլ անձանց միջև փոխհարաբերությունների կարգը հաստատելու մասին>> որոշման համաձայն:

3)  <<Սևան-Հրազդանյան-ջրառ>> ՓԲԸ-ն ղեկավարվում է  Հայաստանի Հանրապետության կառավարության 2002 թվականի դեկտեմբերի 26-ի թիվ 2121-Ն <<Ոռոգման ջրի մատակարարման և օգտագործման կանոնները հաստատելու, ոռոգման ջրի մատակարարման պայմանագրի օրինակելի ձևը սահմանելու ՀՀ կառավարության 2000 թվականի հուլիսի 27-ի թիվ 418 որոշումն ուժը կորցրած ճանաչելու մասին>>, ինչպես նաև  Հայաստանի Հանրապետության կառավարության 2010 թվականի հունիսի 24-ի թիվ 876-Ն <<Հայաստանի Հանրապետության Նախագահին առընթեր Սևանա լճի հիմնահարցերի հանձնաժողովի 2009 թվականի աշխատանքային ծրագրին համապատասխան մշակված և Հայաստանի Հանրապետության Նախագահին առընթեր Սևանա լճի հիմնահարցերի հանձնաժողովի գրություններով ներկայցված միջոցառումների ժամանակացույցը հաստատելու մասին>> որոշումներով:>>:

2. Պայմանների 7-րդ կետի 1) ենթակետը շարադրել հետևյալ կերպ. <<Յուրաքանչյուր տարի ոռոգման շրջանը սկսվելուց 3 օր առաջ <<ԷԷՀՕ>>  ՓԲԸ-ին և <<ՄէԿ>> ՓԲԸ-ին ներկայացնում է ոռոգման ջրանցքներում ջրի պահանջարկի կողմնորոշիչ ռեժիմները և չափաքանակները, ինչպես նաև Սևանա լճից բաց թողնվող ջրի քանակը ամսական և տասնօրյակային կտրվածքներով` ամբողջ ժամանակաշրջանի համար:>>:

3. Պայմանների 7-րդ կետի  4) ենթակետը շարադրել հետևյալ կերպ. <<4)Կատարում է ՀԷԿ-երի դերիվացիաներից, ջրամբարներից, օրվա կարգավորման ավազաններից (այսուհետև` ՕԿԱ) սնվող ջրառներում ջրի քանակությունների փոփոխությունները:>>: 

4. Պայմանների 8-րդ կետի 1) ենթակետը շարադրել հետևյալ բովանդակությամբ. <<1) Օրվա ընթացքում (08:00-20:00 ժամանակահատվածում) Սևան-Հրազդան դերիվացիոն համակարգից ապահովում է ոռոգման ջրի բաշխումը Կոտայք, Նաիրի-Դոտացիա, Արզնի-Շամիրամ, Նորք-Արաբկիր, Երքաղխորհրդի Դյուկեր ոռոգման ջրանցքներով` համաձայն հայտերի` <<ԷԷՀՕ>>  ՓԲԸ-ի կարգավարի հրահանգով:>>:

5. Պայմանների 8-րդ կետի 4) ենթակետը շարադրել հետևյալ բովանդակությամբ. <<4) ջրի տեխնոլոգիական կորուստները նվազեցնելու նպատակով` ժամանակին և պատշաճ կերպով կատարում է հիդրոտեխնիկական կառույցների պլանային ընթացիկ և կապիտալ նորոգումներ>>:
	Չի ընդունվել: 


	ՀՀ կառավարության <<Ոռոգման նպատակով 2015 թվականին Սևանա լճից ջրառի մասին>> որոշման պահանջների համաձայն Սևանա լճից ջրի բացթողումները թույլատրվում է  իրականացնել  ոռոգման նպատակով, որպես առաջնային և գերակա, իսկ էլեկտրաէներգիայի արտադրումը ֆունկցիա է նրանից: Առաջարկության ընդունումը կհանգեցնի համակարգի առավել շատ էլեկտրաէներգիա ստանալու ռեժիմով շահագործման, ինչը կբերի (ինչպես ցույց է տալիս նախորդ տարիների փորձը) ոռոգման անկայուն ջրամատակարարման , ռեժիմի խախտման, ջրակորուստների մեծացման, ոռոգման համակարգի ոչ կայուն և անարդյունավետ կառավարման:

	6.
	ՀՀ Նախագահին առընթեր Սևանա լճի հիմնահարցերի հանձնաժողով

10.09.2015թ. N Ս-36
	1. ՀՀ Գյուղատնտեսության նախարարության Ջրային տնտեսության պետական կոմիտեին և Միջազգային էներգետիկ կորպորացիա ՓԲԸ /ՄԷԿ ՓԲԸ/ ` դերիվացիոն ջրանցքների և դրանցից սնվող ոռոգման ջրանցքների գլխամասերում կառուցել ջրաչափական դիտակետեր և դրանք կահավորել ժամանակակից կատարելագործված ջրաչափական սարքավորումներով, ներդնելով կենտրոնացված ավտոմատ կառավարման համակարգ:     
	Ընդունվել է:
	Նախագծի 2-րդ կետում ավելացվել է նոր 2)-րդ ենթակետ:



	
	
	2.  Հանձնարարել “Հայաստանի հիդրոօդերևույթաբանության և մոնիտորինգի պետական ծառայություն” ՊՈԱԿ -ին` 
- Մշակել ծրագիր համակարգի դերիվացիոն ջրանցքների և դրանցից սնվող ոռոգման ջրանցքների գլխամասային ջրաչափական դիտակետերի ջրի մակարդակի ու ելքի տվյալները հավաքագրելու և դրանք շահագռգիռ կազմակերպություններին տրամադրելու: 
	Ընդունվել է:
	Այն ներառված է Որոշման նախագծի 2-րդ կետի 2)-րդ ենթակետում:



	
	
	3. “Սևանա լճից ոռոգման նպատակով ջրի բացթողման և Սևան-Հրազդան համակարգի հիդրոտեխնիկական կառույցներով բաշխման պայնմանները” լրացնել. 

- Խմբավորել դերիվացիոն համակարգից ջրառ իրականացնող անհատ /անօրինական/ ջրառի կետերը /սիֆոններ, հատակային ջրթողներ, կողային ջրթողներ, փոքր պոմպակայաններ և այլն/ 5-ից -10-ը ջրօգտագործողներին ջուրը մատակարարել մեկ կետից` կոլեկտորից, յուրաքանչյուր ջրօգտագործողի համար կոլեկտորը կահավորելով փականով և ջրաչափով: 

- Անհատ ջրօգտագործողների հետ կնքել ջրի մատակարարման պայմանագիր և մատակարարվող ջրի ծավալները ներառել համակարգի ոռոգման ջրանցքների գլխամասային ջրառի պլան-ժամանակացույցում:
	Ընդունվել է:
	Նախագծի 2-րդ կետում ավելացվել է նոր 3)-րդ ենթակետ:



	7.
	ՀՀ ֆինանսների նախարարություն

03.02.2016թ. 

N 01/83-3/3377-16
	1.  Հիմք ընդունելով «Իրավական ակտերի մասին» ՀՀ օրենքի 37-րդ հոդվածի 2-րդ մասը` առաջարկում ենք Նախագծի նախաբանում սահմանել վերջինիս ընդունման իրավական հիմքը:
	Ընդունվել է:
	Նախագիծը մշակվել է ի կատարումն ՀՀ վարչապետի 21.08.2015թ. 02/20.1.1/14368-15 հանձնարարականի և նպատակ ունի պայմանագրային հիմունքներով կարգավորել <<ՄԷԿ>>, <<ԷԷՀՕ>> և <<Սևան-Հրազդանյան-ջրառ>> ՓԲԸ-ների միջև փախհարաբերությունները՝ Սևան-Հրազդան դերիվացիոն համակարգի շահագործման արդյունավետությունը ապահովելու համար: 

	
	
	2. Տարընթերցումների տեղիք է տալիս Նախագծի 2-րդ կետի 3-րդ ենթակետում նախատեսված «լուծել Սևան-Հրազդան համակարգից ապօրինի ջրօգտագործման հարցերը» բառերը, ուստի առաջարկում ենք կատարել համապատասխան փոփոխություններ:
	Ընդունվել է:
	Նախագծի 2-րդ կետի 3-րդ ենթակետը լրամշակվել է: 

	
	
	3. Նախագծի 2-րդ կետի 2)-րդ ենթակետով նախատեսվում է մինչև 2016 թվականի ոռոգման շրջանի ավարտը դերիվացիոն ջրանցքների և դրանցից սնվող ոռոգման ջրանցքների գլխամասերում կառուցել ջրաչափական դիտակետեր և դրանք կահավորել ժամանակակից կատարելագործված ջրաչափական սարքավորումներով` ներդնելով կենտրոնացված ավտոմատ կառավարման և տվյալների հեռահաղորդակցման համակարգ: Մինչդեռ չի հստակեցվում այդ աշխատանքների ֆինանսավորման աղբյուրները:
	Ընդունվել է:
	Նախագծի 2-րդ կետի 2-րդ ենթակետը խմբագրվել է: 

	
	
	4. Առաջարկում ենք Նախագծի 1-ին կետով հաստատվող «Սևանա լճից ոռոգման նպատակով ջրի բացթողման, հաշվառման և Սևան-Հրազդան համակարգի հիդրոտեխնիկական կառույցներով բաշխման պայմանները» հավելվածի (այսուհետ` Հավելված) 3-րդ կետում հղում կատարել ՀՀ կառավարության կոնկրետ որոշման:
	Ընդունվել է:
	Հավելվածի 1-ին և 3-րդ կետերը լրամշակվել են:

	
	
	5. Առաջարկում ենք.

1) Հավելվածի 6-րդ կետի 2-րդ ենթակետում նշել «Հիդրոօդերևութաբանության և մոնիթորինգի պետական ծառայություն» պետական ոչ առևտրային կազմակերպության կողմից տրամադրվող տեղեկատվության ձևը և բովանդակությունը:

2) նույն կետի 3-րդ ենթակետի համաձայն «Հայպետհիդրոմետ» ՊՈԱԿ-ը, ՀՀ բնապահպանության նախարարության ՋՌԿԳ-ը, «Սևան-Հրազդանյան-ջրառ» ՓԲԸ-ն և «ՄԷԿ» ՓԲԸ-ն անհրաժեշտության դեպքում իրավունք ունեն պահանջելու իրականացնել լրացուցիչ հսկիչ ջրաչափական աշխատանքներ: Վերոգրյալի կապակցությամբ` առաջարկում ենք, Հավելվածի նշյալ կետում նախատեսել վերոհիշյալ կազմակերպությունների կողմից լրացուցիչ հսկիչ ջրաչափական աշխատանքներ իրականացնելու անհրաժեշտ դեպքերը, ինչպես նաև սահմանել, թե ում կողմից պետք է կատարվեն տվյալ աշխատանքները: 
	Ընդունվել է:

Չի ընդունվել: 
	Հավելվածի 6-րդ կետի 2-րդ ենթակետը լրամշակվել է:  

Սույն Նախագծով հաստատվող պայմանների կարգավորման առարկան չէ: Այն անհրաժեշտության դեպքում կարող է կարգավորվել աշխատանքային կարգով, կողմերի միջև համաձայնության արդյունքում: 

	
	
	6. Հավելվածի 9-րդ կետով համակարգում ջրի փաստացի կորուստները սահմանված չափաքանակի հասցնելու նպատակով նախատեսվում է Սևան-Հրազդանյան-ջրառ ՓԲԸ-ի կողմից աջակցություն տրամադրել «Միջազգային էներգետիկ կորպորացիա» (ՄԷԿ) և «Էլեկտրաէներգետիկական համակարգի օպերատոր» (ԷԷՀՕ) ՓԲԸ-ներին:

Այդ կապակցությամբ առաջարկում ենք հիշյալ կետում հստակեցնել ում կողմից և ինչ իրավական ակտով սահմանված ջրի կորուստների չափաքանակների մասին է խոսքը, ինչպես նաև «Սևան-Հրազդանյան-ջրառ» ՓԲԸ-ի կողմից տրամադրման ենթակա աջակցության ձևերը:
	Ընդունվել է:
	Հավելվածի 9-րդ կետը լրամշակվել է:  

	
	
	7. Նախագծում և Հավելվածում ՀՀ տարածքային կառավարման և արտակարգ իրավիճակների նախարարության Հիդրոօդերևութաբանության և մոնիթորինգի պետական ծառայություն ՊՈԱԿ-ի անվանումն անհրաժեշտ է փոխարինել Հիդրոօդերևութաբանության և մթնոլորտային երևույթների վրա ակտիվ ներգործության ծառայություն բառերով` ՀՀ կառավարության 19.11.2015թ. № 1329-Ն որոշման 2-րդ կետով սահմանված վերանվանման համաձայն:
	Ընդունվել է: 
	Որոշման նախագծում համապատասխան փոփոխությունները կատարվել են:

	
	
	8. Հավելվածում նշված Էլեկտրաէներգետիկական համակարգերի օպերատոր բառերն առաջարկում ենք փոխարինել Էլեկտրաէներգետիկական համակարգի օպերատոր բառերով:  
	Ընդունվել է:
	Որոշման նախագծում համապատասխան փոփոխությունները կատարվել են:

	8.
	ՀՀ էներգետիկայի և բնական պաշարների նախարարություն
22.02.16թ.                           N 01/19.2/849-16
	Որոշման նախագծով հաստատվող «Պայմանների»  նախագծի՝

1) 3-րդ կետում  «Սևան-Հրազդանյան–ջրառ» ՓԲԸ-ի կողմից» բառերից հետո ավելացնել «ՄԷԿ» ՓԲԸ-ին և» բառերը:
	Ընդունվել է:
	Որոշման նախագիծը լրամշակվել է:

	
	
	2) 7-րդ կետի. 

. 1-ին ենթակետում «ՄԷԿ» ՓԲԸ-ին» բառերից հետո ավելացնել «և «ԷԷՀՕ» ՓԲԸ-ին» բառերը,
	Ընդունվել է:
	Որոշման նախագիծը լրամշակվել է:

	
	
	. 2-րդ ենթակետում «24» թիվը փոխարինել «48» թվով, 
	Չի ընդունվել: 


	Օպերատիվ կառավարման իրականացման տեսանկյունից 48 ժամյա ժամանակահատվածն անընդունելի է, քանի որ ըստ էության ավելանում է 1 օր, ինչն էլ կարող է բերել լրացուցիչ ջրակորստի և ոչ խնայողաբար օգտագործման:

	
	
	. 3-րդ ենթակետը հանել: 
	Ընդունվել է:
	Որոշման նախագիծը լրամշակվել է:

	
	
	3) 9-րդ կետում «ՄԷԿ» և «ԷԷՀՕ» ՓԲԸ-ների» բառերը փոխարինել «ՄԷԿ» ՓԲԸ-ի» բառերով և 9-րդ կետը ներառել 7-րդ կետում`  որպես  9-րդ  ենթակետ:
	Ընդունվել է:
	Որոշման նախագիծը լրամշակվել է:

	
	
	4) 10-րդ կետի 2-րդ, 3-րդ, 4-րդ և 5-րդ ենթակետերը շարադրել հետևյալ խմբագրությամբ`

«2) Արգել ՀԷԿ-ում`

ա) Ախպարայի ջրամբարի մակարդակը 1692,0 մ  նիշի դեպքում և երբ մակարդակը շարունակում Է իջնել, տղմակալումից խուսափելու համար, տեղեկացնում Է «Սևան-Հրազդանյան» ՓԲԸ-ին, որպեսզի վերջինս միջոցներ ձեռնարկի Ախպարայի ջրամբար մտնող ջրի քանակը ավելացնելու կամ հայտով նախատեսված ջրառը պակասեցնելու ուղղությամբ: Միաժամանակ հրահանգ Է տալիս Ախպարայի  ջրամբարից ջրի ծախսը դարձնել Ախպարայի ջրամբար մուտք գործող ջրի քանակից ոչ ավել (Մարմարիկ գետ + Սևան լճից ջրի ելք – Հրազդան ՀԷԿ-ի դերիվացիայից ոռոգում):


բ) ՕԿԱ-ի մակարդակը 480 սմ (ճնշումային խցի  նշաձողով) նիշի դեպքում, երբ մակարդակը շարունակում Է իջնել, Արգել ՀԷԿ-ի բեռը կարգավորում Է ՕԿԱ մտնող ջրի քանակին համապատասխան:

3) Արզնի ՀԷԿ-ում Արգելի ջրամբարի մակարդակը 1364,0 մ  նիշի դեպքում, երբ մակարդակը շարունակում Է իջնել, Արզնի ՀԷԿ-ի դերիվացիայով ջրի ծախսը դարձնում Է Արգելի ջրամբար մտնող ջրի քանակին համապատասխան:

4) Քանաքեռ ՀԷԿ-ում ՕԿԱ-ի մակարդակը 1224,19 մ (ըստ նշաձողի` - 1,5 մ) նիշի դեպքում, երբ մակարդակը շարունակում Է

 իջնել, Քանաքեռ ՀԷԿ-ի բեռը կարգավորում Է ՕԿԱ մտնող ջրի քանակին համապատասխան:

5) Երևան ՀԷԿ-1-ում ջրամբարի մակարդակը 1051,5 մ  նիշի դեպքում, երբ մակարդակը շարունակում Է իջնել, Երևան ՀԷԿ-1-ի բեռը կարգավորում Է ջրամբար մտնող ջրի քանակին համապատասխան: Ջրի հոսքը ՀԷԿ-ի հիդրոագրեգատների պարապ ընթացքի ծախսից (3,6 մ3/վրկ.) փոքր լինելու դեպքում ջրառը կազմակերպում է գետի հունով:»:

	Չի ընդունվել: 


	ՀՀ կառավարության <<Ոռոգման նպատակով 2015 թվականին Սևանա լճից ջրառի մասին>> որոշման պահանջների համաձայն Սևանա լճից ջրի բացթողումները թույլատրվում է  իրականացնել  ոռոգման նպատակով, որպես առաջնային և գերակա, իսկ էլեկտրաէներգիայի արտադրումը ֆունկցիա է նրանից: Առաջարկության ընդունումը կհանգեցնի համակարգի առավել շատ էլեկտրաէներգիա ստանալու ռեժիմով շահագործման, ինչը կբերի (ինչպես ցույց է տալիս նախորդ տարիների փորձը) ոռոգման անկայուն ջրամատակարարման , ռեժիմի խախտման, ջրակորուստների մեծացման, ոռոգման համակարգի ոչ կայուն և անարդյունավետ կառավարման:

	9.
	ՀՀ բնապահպանության նախարարություն

29.02.16թ.                           N 1/04.3/10336-16
	Նախագծի 1-ին կետով հաստատվող հավելվածի.
1)   4-րդ կետի <<իրականացվում է>> բառերից հետո լրացնել <<ջրօգտագործման թույլտվությամբ տրված չափաքանակների սահմաններում>> բառերը,
	Չի ընդունվել: 


	ՀՀ կառավարության <<Ոռոգման նպատակով 2015 թվականին Սևանա լճից ջրառի մասին>> որոշման պահանջների համաձայն Սևանա լճից ջրի բացթողումները թույլատրվում է  իրականացնել  ոռոգման նպատակով, որպես առաջնային և գերակա: 

	
	
	2) 5-րդ կետի <<հրահանգով>> բառից հետո լրացնել <<ջրօգտագործման թույլտվությամբ նախատեսված ջրառի կետերից>> բառերով,
	Չի ընդունվել: 


	ՀՀ կառավարության <<Ոռոգման նպատակով 2015 թվականին Սևանա լճից ջրառի մասին>> որոշման պահանջների համաձայն Սևանա լճից ջրի բացթողումները թույլատրվում է  իրականացնել  ոռոգման նպատակով, որպես առաջնային և գերակա:

	
	
	3) 6-րդ կետի 3-րդ ենթակետն անհհրաժեշտ է լրացնել նոր նախադասություններով` հետևյալ բովանդակությամբ. <<ՀՀ բնապահպանության նախարարության ներկայացուցիչը Սևանա լճից ոռոգման նպատակով ջրառի ողջ ժամանակահատվածում կարող է անարգել մուտք գործել Գեղամավանի ջրաչափական դիտակետ` ուսումնասիրությունների և դիտարկումների նպատակով: Ջրաչափական դիտակետի տվյալներն առցանց տրամադրվում են ՀՀ բնապահպանության նախարարությանը:>>,
	Չի ընդունվել: 


	Երկկողմանի պայմանագրի կարգավորման խնդիրը չէ և այն ամրագրված է ՀՀ <<Հայաստանի Հանրապետությունում ստուգումների կազմակերպման և անցկացման մասին>> օրենքով:  

	
	
	4) 7-րդ կետի 8-րդ ենթակետի <<ա.>> պարբերությունը հանել, հաշվի առնելով, որ ՀԷԿ-ի գլխամասի կառույցներում կուտակվում են նաև գետերի բնական ելքերը,
	Չի ընդունվել: 


	Տվյալ դեպքում խոսքը չի վերաբերում ջրային ռեսուրսներից ջրառին,այլ ՀՏԿ-ներից:

	
	
	5) 10-րդ կետի 2-րդ ենթակետի <<ա.>> պարբերությունը <<ոչ ավել>>, 3-րդ ենթակետի <<ա.>> պարբերությունը <<նիշի վրա>>, <<բ.>> պարբերությունը <<սահքեթափով>> և 5-րդ ենթակետը <<գետի հունով>> բառերից հետո անհրաժեշտ է լրացնել լրացնել <<, եթե այն չի հակասում համապատասխան ջրօգտագործման թույլտվության պայմաններին>> բառերը, կամ նշված դրույթները հանել նախագծից.
	Չի ընդունվել: 


	ՀՀ կառավարության <<Ոռոգման նպատակով 2015 թվականին Սևանա լճից ջրառի մասին>> որոշման պահանջների համաձայն Սևանա լճից ջրի բացթողումները թույլատրվում է  իրականացնել  ոռոգման նպատակով, որպես առաջնային և գերակա:

	
	
	6) քանի որ նախագիծը վերաբերում է Սևանա լճից որոգման նպատակով ջրի բացթողմանը և հաշվառմանը, ուստի անհրաժեշտ է նախագծով սահմանել դրույթներ, որով կկարգավորվեն Սևանա լճից ոռոգման նպատակով բոլոր կազմակերպությունների կողմից ջրի բացթողման և հաշվառման հարցերը:
	Չի ընդունվել: 


	Այս փաստաթուղթը վերաբերում է միայն Սևանա լճից ջրի բացթողմանը և <<Սևան-Հրազդանյան-ջրառ>> ՓԲԸ-ի և «ՄԷԿ» ու «ԷԷՀՕ»  ՓԲԸ-ների երկկողմանի հարաբերություններին:


ՀՀ գյուղատնտեսության նախարարության
ջրային տնտեսության պետական կոմիտե
